
Húsnæðis-, mannvirkja og skipulagsstofnun

Efni: Nýtt sláturhús SS á Selfossi - umsögn um tilkynningu um framkvæmd

Þann 6. maí sl. móttók Heilbrigðiseftirlit Suðurlands erindi Húsnæðis-, mannvirkja og

skipulagsstofnun í gegnum Skipulagsgáttina þar sem óskað er eftir umsögn

embættisins um tilkynningu vegna byggingar nýs sláturhúss hjá Sláturfélagi
Suðurlands á Selfossi.

Fyrirhugað er að stækka afurðastöðina um 6.000 m² með það að markmiði að bæta
aðbúnað við slátrun stórgripa, bæta fráveitumál stöðvarinnar og draga úr lyktarmengun

frá starfseminni. Með bættri fráveitu á að aðskilja regnvatn, skólp og vinnsluvatn sem
er losað frá stöðinni. Blágrænar ofanvatnslausnir verða notaðar til að beina regnvatni í

jarðveg. Sett verður ný fitu- og fastefnaskilja á frárennsli og verkferlum breytt þannig
að minna af lífrænum úrgangi fari í fráveituna. Kælivatn frá kæli- og frystivélum
verður veitt í drenbeð og þannig dregið úr vatnsmagni sem losað er í fráveituna.

til

Við mat á helstu umhverfisáhrifum framvæmdarinnar voru athuguð áhrif hennar á
umhverfisþættina jarðmyndanir og gróður, fuglar, vatn og vatnalífríki, fornleifar,
umferðaröryggi, hljóðvist og loftgæði, ásýnd og landslag Að teknu tilliti

grunnástands, viðmiða, mögulegra umhverfisáhrifa og mótvægisaðgerða voru áhrif
framkvæmdarinnar talin lítil eða óveruleg á alla þætta nema fornleifar og ásýnd.

Heilbrigðiseftirlit Suðurlands hefur farið yfir ofangreinda tilkynningu fyrir téða
framkvæmd og gerir engar athugasemdir. Embættið telur að tilkynningin geri
nægjanlega grein fyrir eõli, umfangi og umhverfi framkvæmdarinnar, sem og
mótvægisaðgerðum og vöktun. Embættið telur að varanleg umhverfisáhrif

framkvæmdarinnar önnur en sjónræn og staðbundin í næsta nágrenni hennar séu

hverfandi/óveruleg og mögulegt að milda þau með góðri umgengni á
framkvæmdatíma og vönduðum frágangi umhverfis og mannvirkja að framkvæmdum

loknum. Embættið metur málið því sem svo að framkvæmdin kalli ekki á mat á
umhverfisáhrifum að teknu tilliti til þeirra viðmiða sem koma fram í 2. viðauka laga
um umhverfismat framkvæmda og áætlana.

